Aðalfundur Félags stuðningsfulltrúa
Aðalfundur Félags stuðningsfulltrúa í Reykjavík var haldinn þann 23.03.09 í fundarsal Starfsmannafélags Reykjavíkurborgar að Grettisgötu.   Fundarstjóri var Ólína J. Jónasdóttir og Guðbjörg Jóna Pálsdóttir ritari.  

Dagskrá Fundarins:

1. Skýrsla stjórnar

2. Kosning stjónar

3. Kaffi og meðlæti

4. Önnur mál

Ingunn flutti  skýrslu stjórnar um starf félagsins á árinu.  Tveir fastir félagsfundir eru á ári. Aðalfundurinn var haldinn í Vogaskóla í apríl. Ingunn H Guðjónsdóttir Hólabrekkuskóla og Ólína J Jónasdóttir gáfu kost á sér áfram í stjórn, en með þeim eru Guðbjörg Björnsdóttir og Soffía Eðvarðsdóttir Hlíðaskóla og Guðný Harðardóttir Öskjuhlíðarskóla.  Fræðslufundurinn var svo í nóvember. Var Kristján Ari Arason kennari og kennslufræðingur við Borgarholtsskóla, fenginn með erindi. Einnig var námsbraut fyrir stuðningsfulltrúa í Borgarholtsskóla kynnt af Sigrúnu Sigurðardóttur og fulltrúi frá Starfsmannafélaginu sagði frá stöðu launamála. Var þessi fundur einstaklega áhugaverður, en mjög illa mætt af félagsmönnum. Stjórnarfundir voru nokkrir.  Ólína og Ingunn hafa áfram unnið að launamálum stuðningsfulltrúa með starfsnám en því miður ekki haft erindi sem erfiði, því ekki er námið metið neitt til launa.  Bloggsíðan liggur niðri en stefnt að því að setja upp nýja. Erfitt er að átta sig á því hversu margir stuðningsfulltrúar eru starfandi í Reykjavík þar sem  starfsmannalistar eru ekki sýnilegir á heimasíðum allra skóla.  


Kosning stjórnar:  þrjár konur gengu úr stjórn, Ólína J Jónasdóttir Ártúnsskóla, Soffía Eðvarðsdóttir Hlíðaskóla og Guðbjörg Björnsdóttir Hlíðaskóla.  Í staðinn komu Guðbjörg Jóna Pálsdóttir Hlíðaskóla, Guðrún Eysteinsdóttir og Guðríður Matthildur Ólafsdóttir Breiðholtsskóla. 


Síðast á dagskrá voru önnur mál. Umræður urðu um starfslýsingu það eru tvær á netinu frá menntasviði Reykjavíkur.  Ný starfslýsing er á leiðinni en enginn veit hvar það mál stendur.  Það kom í ljós að misræmi er á milli skóla hvernig leysa á úr niðurskurði á komandi hausti, sumir skólar ætla að taka eina kennslustund framan af en aðrir aftan af kennsludeginum.   Hægt er að fá endurgreitt úr starfsmenntasjóði Starfsmanafélagsins ef fólk hefur huga á að fara í nám með vinnu.   Starfsmannaviðtöl eru í gangi í öllum skólum. Um launamál þarf að segja, að þó þú takir stuðningsfulltrúanámið í Borgarholtsskóla hækkirðu ekki í launum. Ólína og Ingunn ætla að vinna saman áfram að launamálum fyrir s.m.s.

Guðbjörg Jóna Pálsdóttir

